
TÍÐINDI

Paul Watson rósar 
Bryan Adams fyri at 
hava bjargað einum 
hvali

Heimskendi sangarin Bryan Ad­
ams skal hava bjargað lívinum á 
einum hvali á einari karibiskari 
oyggj, og tað hevur fingið leiðaran 
í Sea Shepherd at fara á føtur at 
rósa kanadiska sangaranum, sum 
hevur vitjað í Føroyum. 

Bryan Adams hevur frítíðar­
bústað á vestindisku oynni Must­
ique, sum liggur nakað vestan 
fyri Barbados. Miðilin Searchlight 
skrivar, at Bryan Adams 
legði upp í, tá ið 

veiðimenn ætlaðu sær at drepa 
ein hval inni við land. 

Bryan Adams hevði eina rógvi­
fjøl hjá sær, og hann róði út at 
hjálpa hvalinum. Veiðimenninir 
góvust at elta hvalin, og tað 
fegnast Bryan Adams um. 
Hann heldur, at hvalaveiða skal 
steðgast, og fólk skulu heldur fáa 
ferðavinna burtur úr at hyggja 
eftir hvalum.

Kanna 
trygdina 
hjá Smyrli

Seinastu vikuna er eftirlit 
gjørt av trygdarútgerðini 
umborð á strandfaraskipi­
num Smyril. Hetta er eftirlit, 
sum skal gerast av og á. 

Eftirlitið hevur havt við 
sær, at Smyril hesar seinastu 
dagarnar bert hevur kunnað 
siglt við 430 fólkum umborð. 
Eisini eru onkrir túrar av­
lýstir. Trygdareftirlitið endar 
í dag. Smyril skal í dokk í sep­
tember, og ætlanin var at 
gera trygdareftirlitið tá, men 
Sjóvinnustýrið vildi ikki víkja 
frá freistini, og tí er eftirlitið 
gjørt nú.

Vilja 
varðveita 
smiðju
266 fólk hava skrivað undir 
eina áheitan á Klaksvíkar 
býráð um at varðveita smiðj­
ubygningin Ídni á vestara 
havnarøkinum í Klaksvík. 
Klaksvíkar kommuna keypti 
bygningin í 2006, og ætlanin 
hevur verið at taka bygning­
in, sum ikki longur verður 
brúktur, niður. 

Jógvan Andrias Joensen, 
sum er ein av stigtakarunum 
til innsavningina av undir­
skriftum, handaði Jógvani 
Skorheim, borgarstjóra í 
Klaksvíkar kommunu, und­
irskriftirnar.

– Mentanararvurin er 
úrslitið av handverks- og 
andverksmentanini í Før­
oyum og er soleiðis líka so 
týdningarmikil sum vatn og 
breyð, sigur Jógvan Andrias 
Joensen. Hann vísir á, at Ídni 
er seinasta smiðjan av sínum 
slagi í Føroyum, og tí eigur 
hon at varðveitast til eftir­
tíðina.

Enn er ógreitt, um fólkið í Skálafirði fær 
sín vilja við navninum á bygdini

Eyðun Klakstein

Í dag skal Staðarnavnanevndin 
hava fund um bygdanavnið »Skála­
botnur«. Ósemja er um, hvussu 
bygdin innast á Skálafjørðinum 
skal eita. Í løtuni er almenna navnið 
»Skálabotnur«, men meirilutin av 
bygdafólkinum vil hava, at bygdin 
skal eita «Skálafjørður«.

Á grækarismessu var vegleið­
andi fólkaatkvøða hildin í Skál­
afirði. Tá fekk bygdarfólkið høvi 
at siga sína hugsan um navnið á 
bygdini. Úrslitið var greitt. 48 fólk 
atkvøddu fyri, at navnið skal verða 
»Skálafjørður«, og 26 fólk atkvøddur 

fyri, at navnið framhaldandi skal 
verða »Skálabotnur«.

Síðani er einki avgerandi hent 
í málinum, og bíðað verður eftir, 
at myndugleikarnir taka støðu til 
spurningin.

Hendir okkurt
Borgarstjórin í Runavíkar komm­
unu ótolnast eftir svari frá mynd­
ugleikunum.

– Eg sendi beinanvegin úrslitið 
av fólkaatkvøðuni til Staðarnavn­
anevndina, Landsverk, Mentamál­
aráðið og Samferðslumálaráðið, 
men eg havi ikki hoyrt eitt orð frá 
nøkrum teirra, heldur ikki at tey 

hava móttikið brøvini, sigur Tor­
bjørn Jacobsen.

Fyri tveimum vikum síðani 
var herverk gjørt á bygdaskeltini 
í Skálafirði. Onkur hevði málað 
útyvir bygdanavnið »Skálabotn­
ur«, og hesi strikaðu bygdaskeltini 
standa framvegis og blóma við inn­
koyringarnar til bygdina.

Nú er líkt til, at okkurt fer 
at henda í málinum. Staðar­
navnanevndin hevur fund í dag, 
og tá skal málið um »Skálabotn« 
viðgerast. Formaðurin í nevndini, 
Eivind Weyhe, kann tó ikki lova, at 
ein avgerð verður tikin á fundinum 
í dag.

munnu minnast, at hon í 2006 vann 
kappingina «Kan du danse?« hjá 
Danmarks Radio.

Vígdis Hentze Bjørck spælir leik­
lutin sum Johanna. Leiklutin sum 
Esmar, fugalveiðimaðurin, hevur 
danskarin Rudi Køhnke. Aðrar týð­
andi leiklutir hava svensku Livia 
Millhagen og Hedda Rehnberg og 
franski Sébastien Courivaud.

Filmurin hevur fingið misjøvn 
ummæli í Svøríki. Onkur heldur, at 
hetta er besti filmur hjá leikstjóra­
num Richard Hobert, meðan onnur 
halda, at søgugongdin er í so tung 
og ikki nóg dramatisk.

Fyri einum mánaði síðani var 
filmurin frumsýndur í Svør­

íki, og har hevur hann ging­
ið í biografum síðani. Nú 
verður føroysk frumsýn­
ing av filminum. Longu í 
gjárkvøldið vóru sýningar 
fyri innbodnum – eitt nú 

íleggjarum, stuðlum, statist­
um, hjálparfólki og øðrum. 

Fleiri av høvuðsleikarunum 
vóru til staðar til hesar sýningar.

Í kvøld verður so fyrsta al­
menna sýningin í Havnar Bio, 

og komandi dagarnar ber til 
at síggja filmin í biografi­

num í Havn.

VEIÐIMAÐUR 
Í FLØKTUM 
KÆRLEIKA Stríðið um bygdanavnið í Skálafirði sæst eisini á bygdaskeltunum í bygdini

Skálabotnur 
bíðar eftir nevnd

Fuglaveiðimaðurin 
bíðar spentur eftir, 
at konan skal føða 
ein son

